
ყაზბეგ-ჯიმარაის (კოლკის და დევდორაკი-ამალის) მთიანი მასივის ღვარცოფების
მორფოგენეტური ანალიზი

ცეცილია დონაძე

ელ.ფოსტა: tsetsilia.donadze@tsu.ge;

გეოგრაფიის დეპარტამენტი, ზუსტ და საბუნებისმეტყველო მეცნიერებათა ფაკულტეტი,
ივ.ჯავახიშვილის სახელობის თბილისის სახელმწიფო უნივერსიტეტი,

ი.ჭავჭავაძის პრ. #3, 0179 თბილისი

მთიანი ქვეყნები თავისი მრავალფეროვანი, თვალწარმტაცი ბუნებით, სუფთა, ჟანგბადით
გაჯერებული ჰაერით და კამკამა, ცივი წყაროებით, კურორტებით, რომანტიული გარემოთი,
ყოველთვის იზიდავდნენ მნახველებს, რომელთაგან ბევრმა არ იცის, რომ ამ მიმზიდველ,
ჯადოსნურად მომნუსხველ გარემოს მედლის მეორე ბნელი მხარეც გააჩნია, ესაა მეწყერები,
ზვავები, კლდეზვავები და ჩვენი დღევანდელი განხილვის ობიექტი, ღვარცოფები ანუ სელები
და ლაჰარები.

XX ს-ის ბოლოს და XXI ს-ის დასაწყისში საქართველოში დაფიქსირებულია 2750
ღვარცოფ-ტრანსფორმირებადი მდინარის აუზი. ღვარცოფული საშიშროების ზონაში აღმოჩნდა
ქვეყნის მთელი ტერიტორიის 2 მლნ. ჰა. ღვარცოფული პროცესები ემუქრება სარკინიგზო
ხაზებს, საავტომობილო გზებს, სხვადასხვა მილსადენებს, მწყობრიდან გამოჰყავს საირიგაციო
ობიექტები და სასოფლო- სამეურნეო სავარგულები; დიდ საშიშროებას უქმნის ქალაქებს და
დაბებს - თბილისს, თელავს, ყვარელს, ლაგოდეხს, საგარეჯოს, ბორჯომს და სხვა დასახლებულ
პუნქტებს.

ჩვენს მიერ მოხსენებისათვის შერჩეული იქნა კავკასიონის ყაზბეგ-ჯიმარაის მთიანი
კვანძის ღვარცოფული უბნები, სადაც ცნობილი სამწუხარო მოვლენების მთავარი მიზეზი, ჩვენი
აზრით, თანამედროვე განსაკუთრებით მთა-ხეობათა ტიპის მყინვარებში, უნდა იყოს ე.წ. სერჯი,
ამა თუ იმ ფაქტორის ზემოქმედებით, მყინვარის მოძრაობის მკვეთრი აჩქარება.


